
25 November 2018 
 

OGGENDDIENS:  Ds. Piet 
  
Tema: Wees meer dankbaar vir alles wat 
God doen! 
 

Paulus begin - op een na - al sy briewe met 
„n dankgebed teenoor God vir die spesifieke 
gemeente aan wie hy skryf. Waaroor sou 
Paulus die Here kon dank vir ons gemeente?  
 

Wat „n ongelooflike jaar het die Here nie vir 
ons in die gemeente gegee nie! Kom ons 
fokus vanmore met diepe dankbaarheid op 
dit wat God in en deur ons gemeente doen. 
Kom ons besef opnuut hoe groot ons 
seëninge is! Kom ons wees daarom meer 
dankbaar in die manier waarop ons die Here, 
mekaar en die wêreld dien!  
  
Lofsang met die oog op die erediens 
Lied 205: 1, 2; Lied 203: 1, 2 
 

Ontmoetingsdiens 
Intreelied Ps. 111 - 2: 1, 2; Votum; Seën; 
Loflied Sb 5 - 3: 1, 2; Geloofbelydenis uit 
NGB artikels 1 en 2 
  

Verootmoedigingsdiens 
Wet uit Eksodus 20; Sing na die wet  
Sb 9 - 1: 10, 11; Gebed 
  

Woorddiens 
Skriflesing:1 Tes 1: 1 – 10 en 1 Tes 5: 18;  
Teksverse: 1 Tes 1: 2 – 5 en 5: 18 
Woordverkondiging 

 Antwoorddiens 
Gebed;  Liefdegawe;  Sing Ps 103 - 1: 1, 9; 
Seën; Amenlied Sb 13-2.  
  

Kerssangdiens:  Ds. Piet 
 

 Tema: Ons moet musiek maak en sing 
want so bring ons onsself telkens weer in 
God se gedagte sodat Hy ons in Christus 
verder kan seën.  
 
Skrifgedeelte: Numeri 10: 9 en 10. 
 
Ons sê baie dankie aan Huib van Hamburg, 
lede van die gemeente-koor en almal wat 
help om vanaand aan te bied! 
 
Wanneer die gemeente bymekaar kom en 
musiek maak en sing, is dit soos „n foto wat 
„n oupa in sy beursie dra van sy kleinseun. 
Elke keer as hy na die foto kyk, verdiep sy 
liefde vir sy kleinseun. So bring ons musiek 
en sang ons telkens weer in God se 
gedagte en verdiep ons verhouding met 
Hom in en deur Jesus Christus. Kom ons 
maak musiek en sing dan met oorgawe en 
vreugde voor ons Vader!     
  

MEELEWING 
● Riekie Schutte (Groep 1 - 079 669 1588) 

is ontslaan na sy verskeie toetse 

ondergaan het en sterk tuis aan. Die 

dokters kan ongelukkig niks doen aan die 

mantelvlies en slukdermprobleem nie. 

Gelukkig is al die ander toetse se uitslae 

gunstig.   

● Marietjie Venter (Groep 41 - 082 822 

6849) se lensvervanging-operasie het 

goed afgeloop.  

● Koot van der Walt (Groep 38 - 079 395 

2789) se tweede lensvervanging-operasie 

het goed afgeloop.  

● Ampie en Marietjie Venter (Groep 41 - 

082 822 6849) het ook die afgelope 

Sondag deurgeloop met „n inbraak in 

hulle huis, terwyl hulle in die kerk was. 

● Myra du Plooy (Groep 18 - 082 691 8637) 

se moeder lê nog krities in Krugersdorp in 

die hospitaal en ons dink aan hulle in 

hierdie moeilike tyd.  

● Lana Laufs (Groep 25 - 076 958 5752) se 

pa is die afgelope week oorlede. 
 

Ons bid dat die Here 
beterskap/bemoediging en troos sal gee. 

 
 

ONS VRA VOORBIDDING VIR DIE 
VOLGENDE LIDMATE WAT SUKKEL 

MET SIEKTE OF SWAK GESONDHEID 
Janet vd Walt, Isak vd Walt, Tjaart Snyman, 
Bert Floor, Jacoba v Rooy, Magdaleen 
Venter, Grobbie Grobler, Andy en Blossom 
Pretorius  en Koos en Marlene Jooste. 

 
 

NAAM TER APPROBASIE VOORGEHOU 
Br Koos Jooste as ouderling 
 
 

ONS VERWELKOM STEEDS ONS 
BROERS EN SUSTERS VAN MOOIRIVIER 

WAT VERLEDE WEEK NIE HIER WAS 
NIE.  

Dirk, Christa, Daniel, Dirkie, Marizaan en 
Salome Bloem; Linda en Thys Botha;  
Melanie Claassen; Nicko Coertze;  
Andries en Driekie Coetzee;               

Annette Coetzee; Judy Gouws;  
Greetha Heckroodt; Lania Kilbourne;  
Hennie en Hanlie Kilian;   
Roelf en Rita Kleynhans;  
Douw en Lien Kruger; Gert en Kitty Kruger; 
Lana Labuschagne; RP en Ronel Noeth; 
Willie en Corrie Pelser;  
Piet en Yvonne vd Berg;  
Kobus en Chrissie vd Walt;  
Ampie en Marietjie Venter; asook   
André en Annetjie Vermeulen. 

 
ONDERSTEUNING VIR SIEKES 

Vir ondersteuning of besoeke deur die 
hospitaalbesoeke-diensgroep, skakel hierdie 
week vir: siekes@oosdoppers.co.za of Anna 
Smith (082 765 9813)  en Lou en 
Magdaleen Venter (082 566 5879). 
Besoektye: 
Medikliniek = 09:00-13:00  en  15:00-20:00 
Mooimed = 11:00-11:30  en 15:00-16:00 en            
19:00-20:00 
Potch Hospitaal = 15:00-16:00  en   
19:00-20:00 
 

PROGRAM VAN DIE WEEK 
Vandag 
09:00 Gebedsgroep 
09:30 Oggenddiens 

Geen Kleuterbediening 
 Tee en Koffie in die Skuur 
15:30 Kooroefening 
18:00 Kerssangdiens 
 
Maandag tot Woensdag 
Potchefstroom Predikante beraad.  
 
Donderdag 
Kersmark: Uitpak 
 
Vrydag - Saterdag 8 Desember 
Kersmark 

AFKONDIGINGS 
•  Liefdegawe vanoggend vir Barmhartigheid  
   (Zapper betaal-metode beskikbaar)  
•  Gawe by die deure vanoggend vir die  
   Diakonie. 
•  Gawes volgende Sondag vir Ekumenisiteit:  
   London. 
•  Vrywillige bydrae vir voertuigsekuriteit  in  
   die bussies by die deure. 
•  Diensbeurte: Groep 2 en 3. 

 
VERJAARSDAE 

Baie geluk aan almal wat DV hierdie week 
verjaar! 

Sondag, 25 November 
Br Louis Kruger (73)      082 785 1735 
 

Maandag, 26 November 
Br Danie de Waal       082 654 7128 
Br Walter Plotz       083 4877 497 
 

Woensdag, 28 November 
Br Pierre Volschenk       082 467 5800 
 

Donderdag, 29 November 
Br Johannes v As        078 893 8962 
Br Jan v Jaarsveld        081 212 3729 
 

Vrydag, 30 November 
Br Bertie Basson      078 585 7767 
Sr Marike Grobler           082 461 1515 
Sr Marthie Kruger (71)        082 825 2924 
 

Saterdag, 1 Desember 
Sr Salome Jonker (82)    072 799 1797 
Br Pottie Potgieter (77)       082 451 0762 
Sr Erika Rood     082 258 1538 
Br Riaan vd Walt      082 784 9215 
 
 

KERSMARK 2018 
 

Oor 4 dae begin ons 
Kersmark!  
Om hiervan weer „n 
sukses te maak, het ons almal in die 
gemeente se hulp baie nodig! Skryf asb 
vanoggend jou naam op die lyste in die 

voorportaal van die Skuur om aan te dui 
waar jy ons kan help.  
Neem asb ook van die Vensterplakkate en 
sit dit vir ons by besighede op vir 
advertensie. 
 
Die kombuis, kassiere, toesighouers en 
geskenke-toedraaidiens het asb nog 
hande nodig om te help! Skryf ASB jou 
naam op die lyste waar jy kan behulpsaam 
wees! 
 
Ons Dekorkomitee benodig ook nog 
skenkings van: 

·   AA-batterye 
·   Kleefband 
·   Kreatiewe items (blomme, pennetjies 

ens.) 
·   Verpakkingsmateriaal (koerante, 

papier, boksies ens.) 
Ons moedig ook groepe aan, om as 

groep bv 5 pakkie batterye te skenk. 
 

WAT VAN „N GOEIE BOEK? 

Dis amper Kersfees of dis iemand se 

verjaardag.  Of jy skuld jouself 'n geskenk?  

Wat is tog beter as 'n boek?  Maar jy het al 

Deon Meyer se Prooi gelees, en Rudi van 

Rensburg het nie nou 'n nuwe een op die 

mark nie.  En Irma Joubert ook nie.  Wat 

nou gedaan?  Wel die Vlamvat-span het 

raad. 

As deel van die proses waarmee die span 

op die oomblik besig is, en wat sy neerslag 

vind in die verskillende strategiese prioriteite 

waarmee ons besig is, moet die span, of 

lede daarvan, sekere boeke lees en 

bespreek.  Hieronder is 'n lys daarvan.  

Alhoewel dit almal in Engels is, het ons 

gevind dat ons geweldig daarby gebaat het 

en dat daar pragtige insigte daarin is uit die 

rykdom van die Skrif en oor dit wat elke 

gelowige na aan die hart moet lê. 

Kyk gerus na die lys en oorweeg dit om 

daarvan aan te koop eerder as net nog 'n 

storieboek.  Baie daarvan is op Take-alot 

beskikbaar of op Amazon.  Van die plaaslike 

boekwinkels kan dalk ook help.  As 'n titel u 

interesseer, vra gerus vir prof Google vir 

meer inligting daaroor.  Enkeles daarvan wat 

nog gelees moet word, of klaar gelees is, is 

nog by Tom Larney beskikbaar as u daarna 

wil kyk – vra hom gerus daarna. 
  

Titel Outeur 

Surprising insights from the 
unchurched 

Rainer, 
Thom 

Outgrowing the ingrown 
church 

Miller, C 
John 

Pray with your eyes open Pratt, 
Richard 

Prayer Ryle, JC 

Spiritual disciplines for the 
Christian life 

Whitney, 
Donald 

Prayer and the training of 
Christian leadership 

Shedd, 
Russel 

A simple way to pray Parrish, 
Archie 

Acts 29 Tekyl, Terry 

Why small groups Mahaney, 
CJ 

Leadership dynamic Reeder, 
Harry 

Face to face Boa, 
Kenneth 

Good to great & Good to great 
– social sectors 

Collins, Jim 

The Pray! Prayer journal Ridings, 
Dean 

Preaching and preachers Lloyd-Jones, 
Martin 

Ministries of Mercy Keller, Tim 

The heart of evangelism Barrs, 
Jerram 

Answers Pope, 
Randy 

Let the nations be glad Piper, John 

  

ALMANAK 

Die Almanak is beskikbaar in die 

kerkkantoor vir lidmate wat bestel het. R84 

elk. 

 

KERKLIKE TYDSKRIFTE 

Die kerklike tydskrifte is in die kerkkantoor 

beskikbaar vir lidmate wat daarop ingeteken 

is. 

 

 

KENNISGEWINGBORD 
● G5 afskopkamp 2019  

● Soek: Christo vd Walt is opsoek na 2 ou 
fietse. 

● Teologiese fietstoer 21 Maart 2019 
 

 
 

BEROEPENUUS 
BEROEPE ONTVANG 
 

● Prof J Smit (Johannes) van die 

Teologiese Skool Potchefstroom na 

Geref Kerk Lichtenburg. 

● Prof R Letsosa (Rantua) van die 

Teologiese Skool Potchefstroom na 

Geref Kerk Boskop. 

● Ds JC van Dyk (Jannes) van 

Ventersdorp na Durban-Noord. 

BEROEPBAARSTELLING 
Die volgende proponente is die afgelope 
week deur verskillende Streeksinodes of 
Klassisvergaderings beroepbaar gestel:  

● Herman Stavast  

● Jaco Lemmer 

● Orrie Oosthuizen 

● Ruan Steyn 

● Juan Minnie 

● Herman Coetzee 

In besonder wil ons aan Herman Stavast en 
sy gesin ons gelukwense oordra omdat hulle 
ook lidmate hier by ons is. Ons bid dat die 
Here spoedig vir hulle „n beroep sal bewillig.  
 
 
ANDER PERSONE WAT OOK 
BEROEPBAAR IS: 

● Dr Gerhard Niemann 

● Ds Frikkie Mulder 

● Proponent Gerhard Janse van 

Rensburg 

● Proponent G Mushayabasa 

Ons vertrou dat die Here elkeen uiteindelik in 
sy kerk sal plaas en gebruik soos Hy die 
beste weet.  
 
 
 
 

 

 
 

 
 

ALGEMENE INLIGTING 
 

 WOW-HERWINNINGSPROJEK 
Papier, plastiek, karton, glas, blikkies en 

polystyrene -  hoef nie gesorteer te wees 

nie, herwinningsitems moet wel in 

plastieksakke toegebind wees. ASB 

GEEN huisafval nie! Die 

glas/blikkies/plastiek moet asb 

uitgespoel wees. 

 

 

 

 

 

 
 

 LIEFDEGAWES VIR 
 BARMHARTIGHEID (DIAKONIE)   
ZAPPER 

Slegs bydraes vir 
Barmhartigheid 
(Diakonie) kan 
daarmee gemaak 
word - geen ander 
betalings aan die 
Diakonie of kerkraad 
nie 
 

 SOSIALE MEDIA VIR ONS GEMEENTE 
Webblad:  www.oosdoppers.co.za 
Facebook:  
www.facebook.com/oosdoppers 

Beeldmateriaal van preke kan 
hier gesien word: 
http://ow.ly/ivfZ309vsdc.  

 
 
 

KONTAKBESONDERHEDE: PREDIKANT, 

HULPDIENS & KANTOOR 

Ds. Piet:  018 290 5635 / 082 779 1237 

Hulpdiens: Ds. Pieter vd Walt – 082 851 3637 

               Prof. Herrie v Rooy – 083 700 3933 

Kerkkantoor: Adele 018 290 7690 

Kosterspaar: Johan 061 336 7255 

                  Elsa 073 959 8051 

http://www.oosdoppers.co.za/
http://www.oosdoppers.co.za/
http://www.oosdoppers.co.za/
http://www.facebook.com/oosdoppers
http://www.facebook.com/oosdoppers
http://www.facebook.com/oosdoppers
http://ow.ly/ivfZ309vsdc

           SUSTERS IN DIE GELOOF 
"Skuil Onder God se Vleuels" 

 

TEESKINKGELEENTHEID 

● Baie dankie aan die groepsusters en hulle groepe se susters, broers en 

kinders wat met die skink en opwas help!  

● Ons moedig susters en broers, selfs gesinne aan om met die skink en opwas te kom help 

– so leer ons mekaar en ons nuwe groepe beter ken! 
 

Tee word vandag deur die volgende groeplede en hul groepsusters bedien: Riana Heystek en 

groep 7,  Chanelle van As en groep 16,  Susan Lourens en groep 29,  asook Annari Oelofse en 

groep 36 

 

Volgende week skink Marlise Styger en groep 8, Ina Jordaan en groep 17, Marike Grobler en 
groep 30, asook Marie du Plessis en groep 37 se susters, tee. Baie dankie julle! 

 

BAIE DANKIE 

Baie dankie aan: 

Hestie en die susters van Blok A wat vir ons verversings aanbied met die 
Gesamentlike Kerssangdiens vanaand.  

 

BLIKKIES-WARMHARTE 

Die doel van die blikkies (wat jy in die voorportaal van die kerk kan kry) is dat almal 

hulle lastige kleingeld in ‟n blikkie sal gooi en die vol blikkie dan in die voorportaal 

van die kerk sal neersit. Die geld word dan gebruik om blomme of iets toepaslik aan 

te koop vir iemand wat deur beproewing gaan.  Baie dankie vir julle getroue 

bydraes! 

 

MELKFONDS 

Onthou ook om jou bydrae vir ons melkfondshouers by die bedieningspunte. Hierdie melkfonds 

word gebruik om melkkoffie te bedien. Graag vra ons vir enige donasies wanneer daar weer 

heerlik rondom ‟n koppie koffie of tee gekuier word. 

SUSTERSBYDRAE 

Die susters se fondse word uit elke suster se vrywillige bydrae (R150 per jaar) verkry asook die 

fondse wat tydens fondsinsamelingsgeleenthede geïn word. Hierdie geld word gebruik om na 

minderbevoorregtes uit te reik en daar word jaarliks aan verskillende verdienstelike instansies, 

donasies gegee. 

 
 

VIERDE KWARTAAL 

DATUM DAG TYD WIE WAT 

25-Nov Sondag 18:00 Blok A Kerssangdiens 

30 Nov –  
8 Des Vry - Sat 

07:00 tot 
20:00 Almal Mooirivier Kersmark 

 

 

BAIE DANKIE AAN ONS BORG VAN DIE WEEK! 

 

 
 

 

 

“Matriekafskeid” ES le Grange Skool deur Carolina Botha 
 
Vanaand het my hart vyf-en-twintig keer gebreek. Ek het die voorreg gehad om  
ES le Grange skool vir baie spesiale leerders se skoolverlatersdinee by te woon. En vyf-en-
twintig keer het ek na binne gehuil vir elke kind wat uit „n mooi kar geklim en met die rooi tapyt 
afgestap het. Party se lyfies het getuig van gestremdheid, van „n lyf wat nie kan doen wat ander 
sn kan doen nie. By ander het die ogies getuig van „n brein wat nie ontwikkel het soos hy moes, 
of „n geboortedefek of genetiese afwyking. Party het hinkepink op die rooi tapyt gestap, ander 
word in „n rolstoel gestoot of op „n ander manier ondersteun.  
 
Ek het vyf-en-twintig ouerpare gesien. Vyf-en-twintig families wat groot drome gehad het vir 
hierdie nuwe toevoeging tot hulle familie. Wat baie vining daardie drome moes verander. Wat 
moes besef dat hulle nie „n gradeplegtigheid sou kon bywoon nie. Dat hulle kind nie “gewone”  

skoolaktiwiteite en toere soos die bure in die straat sou kon meemaak nie. Dat hulle vir die res 
van daardie kind se lewe vir hom of haar sou moes sorg, hulle selfs fisies versorg. Hulle lewe 
was skielik dokters en terapeute en diagnoses. En nou, agtien tot een-en-twintig jaar later, is 
hulle kind se tyd in hierdie fenominale skool verby. En moet hy en sy „n lewe buite die veilige 
vesting van die skool bou. Baie van hulle, vertel die onderwysers my, gaan nou maar net by die 
huis sit. Daar is nie „n geleentheid vir „n werkie wat die kind se menswaardigheid kan versterk 
nie.  
 
Maar vanaand het dit nie saakgemaak nie. Want vanaand was hulle opgetof en uitgevat. Want 
hulle skool glo dat hulle ook „n “matriekafskeid” verdien. Die hare was gedoen en die lippe rooi. 
Die manne het spiekeries gepronk in hul pakke. Vanaand het ons almal gehuil. Van trots. Van 
dankbaarheid vir ons eie bestaan. Van saam voel met „n groep onderwysers wat almal medaljes 
verdien.  
 
Vanaand het daardie kinders gehuil. Want skielik was dit „n werklikheid dat hulle nie volgende 
jaar sou terugkeer nie. Dat hulle nie weer hulle maatjies sou sien nie. Dat hierdie die einde is. 
En dat niemand werklik weet waar en wanneer die nuwe begin sou kom nie.  
 
Meeste van die dogters het plat skoentjies aangehad. Die balans is nie van so „n aard dat hakke 
sou werk nie. En ek het teruggedink aan twaalf jaar se matriekafskeid toe ek nog skoolgehou 
het. Twaalf jaar waarin ek duisende pare hakskoene oor „n rooi mat sien loop het. Twaalf jaar se 
duisende kinders wat die wereld aan hul voete gehad het. Elke moontlike geleentheid het oop 
voor hulle gele.  Dit was die begin…. 
 
Vanaand was anders. Vanaand wou ek heeltyd huil oor hoe mooi hierdie kinders se naiwiteit en 
gebrek aan inhibisies is. Hulle het werklik gedans asof niemand hulle sien nie. In my kamera se 
lens gelag asof hulle nie „n sorg in die wereld het nie., asof hulle nie besef dat die res van ons 
grootmense, wat sukkel om in sprokies te glo, bang is vir hulle toekoms. Hartseer is oor die 
geleenthede wat hulle nooit gehad het nie. Maar hulle het gelag. Hulle was die sterre van die 
aand. Hulle het beeldskoon gelyk en gevoel en ek…ek het met „n groot dankbaarheid in my hart 
daar gesit en gedink hoe baie ek by hulle kan leer.  
 
En vanaand gaan hulle slaap sonder om bekommerd te wees oor more of oor volgende jaar, 
want hulle leef vir nou. Hulle glo dat hulle wonderlik geskape is, dat hulle God se 
oogappelkinders is. Sy spesiale geliefdes. Ongeskonde. Vry. Gelukkig. Want dis van hulle wat 
daar in die Bybel geskryf staan…laat die kindertjies na My toe kom.  
 
En volgende jaar sal vir homself sorg…dalk kan ons grootmense wat nie meer in sprokies glo 
nie iets by hulle gaan leer.  
 
Vanaand het my hart vyf-en-twintig keer gebreek. Vanaand was ek vyf-en-twintig keer dankbaar. 
Nou gaan ek vyf maal vyf-en-twintig keer bid  dat die lewe sagkens met hulle sal werk. En vir 
myself sal ek vra vir genoeg genade om elke voorreg wat ek het te waardeer en elke seen in my 
lewe raak te sien en dankbaar daarvoor te leef….en om in sprokies te kan bly glo. 
 

 


